
8D07112 – Наноматериалдар және нанотехнологиялар білім беру  

бағдарламасы бойынша философия докторы (PhD) ғылыми дәрежесін алуға 

ұсынылған Қадір Меруерт Фазылханқызының "Металл оксидтерінің 

көпфункционалды нанокеуекті мембраналары және оларға негізделген 

наноталшықтардың құрылымдық ерекшеліктері" тақырыбындағы  

докторлық диссертациясына 

шетелдік ғылыми кеңесшіден 

 

ПІКІР 

 

Қадір М.Ф. диссертациялық жұмысы құрылымын басқаруға болатын TiO2 

және Al2O3 негізіндегі наноқұрылымды көпфункционалды кеуекті және 

талшықты материалдардын синтездеу және қасиеттерін зерттеу болып 

табылатын өзекті және қызықты тақырыбына арналған. Зерттеу жұмысында 

металлоксидті кеуекті қабаттарының құрылымдық ерекшеліктері мен 

қасиеттері, сондай-ақ оларды қолдану мүмкіндіктері зерттелген. 

Диссертациялық жұмыстың мақсаты - металлоксидті көпфункционалды 

нанокеуекті мембраналар мен олардың негізіндегі наноталшықтарды синтездеу 

және құрылымдық ерекшеліктерін зерттеу. 

Зерттеу жұмысының өзектілігі. Соңғы уақытта анодты алюминий мен 

титан оксидтерінің наноқұрылымдары олардың функционалдық қасиеттері мен 

құрылымдық ерекшеліктерінің әртүрлілігіне байланысты зерттеушілердің 

қызығушылығын арттыруда. Аталған наноқұрылымды материалдар суды 

тазартуға арналған фотокатализаторлар, литий-ионды аккумуляторлардағы 

электродтар, бояғышпен сенсибилизацияланған күн элементтерінде, газ 

датчиктерінде, дәрі-дәрмекті жеткізу мақсатындағы материалдар үшін, 

суперконденсаторларға арналған материалдарда, сондай-ақ беттік күшейтілген 

раман шашырауы үшін материал ретінде (SERS) және өзін-өзі тазартатын 

беттерді жасау үшін кең қолданысқа ие. 

Жүргізілген зерттеулердің ғылыми құндылығы мен жаңалығы. 
Кеуекті/түтікшелі/талшықты титан және алюминий оксидтерінің 

морфологиясы мен құрылымдық параметрлерінің анодтау процесінің негізгі 

параметрлеріне тәуелділігі анықталды. 10-12М дейінгі концентрацияда метилен 

көк (МК) бояғышының Раман сигналын анықтауға мүмкіндік беретін күміспен 

модификацияланған TiO2 наноталшықтары негізінде төсеніштер (SERS 

төсеніштері) алғаш рет жасалды. Сонымен қатар, әр түрлі эталон 

материалдарына қатысты SERS төсенішінің күшейту коэффициентіне 

салыстыру жүргізілді. Алюминий оксиді негізіндегі гидрофильді өтпелі 

талшықты мембраналар сүзгі ретінде сыналды, оның тиімділігі метилен көк 

бояғышынан суды тазарту мысалында көрсетілді. 

Зерттеудің негізгі тапсырмалары. Аталған мақсатты жүзеге асыру үшін 

келесі міндеттер орындалды:  

- титан және алюминий оксидтеріне негізделген нанокеуекті және 

наноталшықты құрылымдарды алу әдісін меңгеру; 

- электрохимиялық анодтау процесінің негізгі параметрлерінің нанокеуекті 

материалдардың құрылымдық ерекшеліктері мен морфологиясына әсерін 

зерттеу; 

- SERS төсеніштері ретінде пайдалану үшін күміспен модификацияланған 

ТіО2 нанотүтікшелері мен наноталшықтарын зерттеу; 

- алюминий оксидінің негізінде өтпелі мембраналарды алу және олардың 

гидрофильді қасиеттері мен сүзгілеу қабілетін зерттеу. 

Диссертациялық зерттеудің нәтижелері және практикалық 

маңыздылығы. Электрохимиялық анодтау процесінің нәтижесінде 

синтезделген үлгілердің геометриялық параметрлерін нанодиапазонда басқара 

алу мүмкіндігі және үлкен беттік ауданға ие болуы олардың практикалық 

маңыздылығын арттырады. Нанотүтікшелер, нанокеуектер, наноталшықтар 

түріндегі иерархиялық наноқұрылымдардан тұратын анодты металдар 

оксидтерін өзін-өзі тазартатын беттерде, суды бөлу жүйелерінде қолдануға 

болатын супергидрофобты да, супергидрофильді де беттер ретінде де қолдануға 

болады. 

Металдар оксидтерін плазмонды күміс нанобөлшектерімен 

модификациялау оларды жаңа функциялармен қамтамасыз ете алады, атап 

айтқанда, SERS белсенді төсеніштер, фотокатализаторлар, литий-ионды 

батареялардағы электродтар, бояғыш сенсибилизацияланған күн 

батареяларындағы белсенді электрод, газ датчиктері, сондай-ақ медицинада 

дәрі-дәрмек тасымалдау мен биомедициналық құрылғыларда коррозияға  

 


